
(Inatsisartuni ilaasortaq Peter Olsen, Inuit Ataqatigiit) 

 

Misiliilluni aningaasaliineq nunaqarfinni qerititsivinnik sanaartornissamik annertusaanissamullu 

tapiisarnerni periutsit pissutsillu pitsaanerpaat anguniarlugit qanoq aaqqiivigineqarsinnaanera pillugit 

Naalakkersuisut nassuiaasioqqullugit peqquneqarnissaanik Inatsisartut inatsisissaattut siunnersuut. 

Nassuiaasiornermi isumalluutit suliffissaqartitsinerit kiisalu aningaasaqarnermut tunngasut kommunit, 

inuussutissarsiornermik ingerlatsisut aammalu KANUNUPE-p misilittagaat ilaatigut ilanngunneqassapput. 

Nassuiaat Inatsisartunut agguaanneqassaaq, tamatumani nassuiaatip inerniliineri AIS20-imut 

ilanngullugit suliarineqarsinnaalerlugit.  

(Tillie Martinussen, Inatsisartuni ilaasortaq, Suleqatigiissitsisut) 

Uani siunnersuummi pineqarpoq avammut tunisassiornitta annersaani, tassa aalisakkanik tunisassiornermi, 

qerititsiveqarnerup eqqartorneqarnerani  qulaajaanissaq aamma misissuilluarnissaq.  

Soorunami isumaqarpugut siunertaqartoq ajunngitsuusorlu pineqartumut atatillugu misissuisoqarnissaanut 

pisariaqartitsineq aamma aningaasatigut qanoq kinguneqarumaarnersoq nunaqarfinni illoqarfinnilu 

qerititsivinnik nutaaliaanerusunik pilersitsinissaq immaqa kukkusumik aningaasaliilertigata aalisarnermi 

tunisassiorneq siuarsarniarlugu.  

 

Taamatut naatsumik oqaaseqarluta siunnersuuteqartup siunnersuutaa ilalerparput inassutigalugulu 

akuerineqassasoq.  

 

 


